LAZKAOKO UDALA ‘g AYUNTAMIENTO DE LAZKAO

2015EKO IRAILAREN 24KO
OHIKO OSOKO BILKURA

Lazkaoko Udaletxean, bi mila eta hambabosteko irailaren hogeita lauan, iluntzeko
zazpietan, Lazkaoko Udal Osoa biltzen da, aurrez honetarako deialdia egin delarik, Felix
Urkola Iriarte Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Ane Irastortza Izagirre, Aitor Altuna
Oiarbide, Begofia Bueno Barranco, Ifaki Estensoro Sarasola, Amagoia Naldaiz Mingo,
Azeari Andonegi Beristain, Ioseba Hernandez Madinabeitia, Marian Zufiria Apeztegia, Ima-
nol Aran Barandiaran, Leire Mendia Arana eta Urtzi Iruin Arruti.

Jabier Arrasate Aierbe zinegotzia ez da bertaratu.

Idazkari lanetan Ifaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2015eko uztailaren 29an egindako bilkurako akta, idatzita dagoen moduan onartzen
delarik.

I1.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
———penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

"ML= OSOKO BILKURAK EGITEKO EGUNA ETA ORDUAREN ALDAKETA.-

E 1 Alkateak esaten du gaur egungo Eusko Legebiltzarreko bere lan egoera dela eta,
hahgo jarduna udal honetakoarekin ahal den neurrian bateragarri egitearren, udal osoko
At«;@y;uren egite eguna aldaketa proposamena egiten duela, ordua oraingo bera mantenduz.

,-;-‘r Proposamena ohiko osoko bilkurak hileko azken asteartean arratsaldeko 7etan egi-

Osoko Bilkurak, proposamena aztertu ondoren, ontzat ematen du bertaratutako
guztien adostasunarekin.

IV.- BIDE SEGURTASUNAREN ARLOKO INFORMAZIOA TRUKATZEKO ETA DATU BASEE-
TAN SARTZEKO, ESTATUAREN TRAFIKOKO BURUZAGITZA NAGUSIA ERAKUNDE AUTO-
NOMOAREN, EUSKAL AUTONOMIA ERKIDEGOKO ADMINISTRAZIOAREN ETA LAZKAOKO
UDALA TOKI ERAKUNDEAREN ARTEKO LANKIDETZA HITZARMENA.-




Estatuaren Trafikoko Buruzagitza Nagusiak, Eusko Jaurlaritzaren Segurtasun Sailak
eta udalek eskumenak esleituta dituzte trafikoaren eta bide segurtasunaren arloan eta be-
roriek erabiltzeko autonomia zabala dute. Dena den, herritarren zerbitzuan diharduten ad-
ministrazioen barruan daudenez, premiazkoa da beraien arteko harreman zehatz batzuk
ezartzea, era horretan funtzionamendu arinagoa eta eraginkorragoa izateko eta bidese-
gurtasuna, izan behar dugun azken helburua baita, lortzen hobeto laguntzeko.

Hitzarmen honen xedea Estatuaren Trafikoko Buruzagitza Nagusia, Eusko Jaurlari-
tzaren Segurtasun Saila eta Lazkaoko udalaren artean trafikoaren eta bidesegurtasunaren
arloko ekintza jakin batzuk, zehazki datu transmisioari eta erregistroetarako sarbideari bu-
ruzkoak, garatzeko lankidetza sustatzea da.

Hau honela, eta Ogasun Batzordearen proposamenaren aurrean, Osoko Bilkurak,
bertaratutako bere partaide guztien aldeko botoekin, honako erabakiak hartzea:

1.- Bide segurtasunaren arloko informazioa trukatzeko eta datu baseetan sartzeko, Esta-
tuaren Trafikoko Buruzagitza Nagusia erakunde autonomoaren, Euskal Autonomia Er-
kidegoko administrazioaren eta Lazkaoko Udala toki erakundearen arteko lankidetza
hitzarmena, bere espedientean dagoena, onartzea.

2.- Lazkaoko Udalaren izenean hitzarmen hau izenpetu dezan Alkatea ahalmentzea.

V.- TALIDOMIDAZ KALTETUTAKO BIKTIMEI LAGUNTZA MOZIOA.-

Ondoren, herritar batek “talidomidaz kaltetutako biktimei laguntza” gaiaren inguru-
an Udaletxera aurkeztutako mozioa eta alkatetzaren bidez gaurko osoko bilkurara ekarri
dena, aztertzen da.

Mozioak honela dio:

"AVITEK ESPAINIAKO UDAL GARRANTZITSUENETAKO ETA HANDIENETAKO ALKATEEI
BIDALITAKO PRESAKAKO MOZIOA

TALIDOMIDAREN HISTORIA LABURRA ESPAINIAN

Talidomida Espainian 1954ko martxoan patentatu zen. Funtsezkoak ez ziren ondorio la-
saigarriak zituen eta gainera haurdunengan gonbitagurea eta gonbitoak arintzen zituen.
Besoetan eta hanketan malformazio garrantzitsuak zituzten haurrak jaiotzen hasi ziren,
biak falta zitzaizkienak ere bazeuden. 1961eko azaroan Lenz Wildukin (alemaniarra) eta
Claus Knapp (espainiarra) sendagileek talidomida eta malformazioen arteko harremana
aurkitu zuten. 1961eko azaroa eta 1962ko maiatzaren artean mundu osoan erretiratu zu-
ten Espainian ezik. Espainian dituen ondorioen jakinen gainean egonda ere saltzen jarrai-
tzen da, 1975 arte behintzat. Griinenthal farmazialari alemaniarrak Espainian sekulako ne-
gozioa egin zuen.

Talidomidaren hondamenak, botiken, elikagaien, edarien eta pertsonak kontsumitzen di-
tuen mediku kontrolari buruzko gaietako legedi guztia aldatzeko balio izan zuen, horrexe-
gatik gizadia lasai egon daiteke ahoratzen dituen gauzekin, batez ere botikekin. Espainian
berriz biktimei emandako eskerra erabateko hutsa izan da.

AVITEK 11 URTEOTAN EGINDAKO BORROKAREN LABURPENA

Hamaika urte izan dira gainontzeko Europako talidomidaren biktimekin parekatu nahi iza-
naren borrokan, eta ibilbide luze honetan 24 lagun bakarrik onartu dituen Errege Dekretu
bat lortu dugu (1006/2010) eta testuan bertan “elkartasun laguntza” izenarekin adierazten
dena onartzen zaie edo era sinpleagoan esanda eskupeko bat eman zaigu isilik egon gai-
tezen.

%45eko ezintasuna gainditzen duten pertsonak 56 urterekin aurrez jubilatzea zuritzen du-
ten zergatien artean, Talidomida 1851/2009 Errege dekretuan barneratua izan dadin ere
lortu dugu. Paradoxikoki ez dago erakunde publikorik (eta dohakorik) talidomidaz kaltetu
zein izan den eta zein ez den izan aitortuko duenik, beraz talidomidaz kaltetuek, onarpen
ofizialik ez dutelako, aipatu Errege Dekretuaren babesik ezin dute izan.

Eta amaitzeko Griinenthal laborategi alemaniarra auzitara eraman genuen bide zibiletik
eta lehen instantzian auzia irabaziz, gero, eta bakarrik preskribatuta egoteagatik, Madrile-
ko Lurralde Auzitegiak ezereztatu egin badu ere. Equn Auzitegi Gorenak irailaren 23an
emango duen epaiaren zain gaude (inork lagundu gabe, inolako enpresak publiko nahiz
pribatuk laguntzarik eman gabe, bakar bakarrik bere bazkideen hileroko kuotekin irau-
nez). '

BESTE LURRALDE BATZUETAKO KALTETUEKIKO EGUNGO EGOERA ETA KONPARAKETA
LABURRA.

Konparaketa erreza da eta bi puntu sinpletan laburtzen da:

a) Europako lurralde guztietako kaltetuek jaso dute:

1. Kalte ordaina.

2. Bizimodu duina bermatuko dien hil arteko pentsioa eta batez ere independen-
tzia.

3. Unitate mediku espezializatuak.

4. Unitate psikologiko espezializatuak.

5. Botiketan doakotasuna, protesiak eta orto protesiak.

Espainian bizirik irauten duten talidomida kaltetuek, gehiengoa, familia artekoek emanda-
ko laguntzaz, elizak, erakundeetako gizarte laguntzetatik eta hiriburu handietako kaleetan
eskean jasotzen dutenetik bizi dira. Mesede eskasa gizarteak hainbeste zor dien horien-
tzat.

Guztiarengatik, Udal honetako alkateak Osoko Bilkurari eskatzen dio jarraian aipatzen di-
ren puntuak onartzea:

1.go puntua) talidomidaz kaltetuekiko Lazkaoko Udalaren ahobatezko eta laguntza solida-
rioa aitortzea, batez ere AVITE elkarteari, Espainiako talidomidaz kaltetuen alde egin duen




borroka amaigabeagatik eta gure lurraldeak kaltetuekiko eta beraien familiartekoekiko
duen zor historikoarengatik, duela 60 urte.

2. Puntua) Griinenthal botikari alemaniarrari, Espainian kokatua eta sarraski honen ardu-
raduna, eskatu eta idatzi jarraian aipatzen den helbidera luzamendu gehiagorik gabe Es-
painian kaltetutakoei kalte ordaina emateko eskatu.

GRUNENTHAL ESPANA ZUZENDARI OROKORRA
Dr. Zamenhob, 36 kalea
28027 Madril

3. puntua) Kaltetu bakoitzak izan dezakeen kalte ordainaren eskubideaz gain, botikariak
jaio aurretik beraien gorputzetan eragindako kalteengatik, kalte berriez gain, beraien gor-
putzetan egunero etengabe azaltzen ari zaizkien kalte berriengatik 60 urte pasa ondoren,
Udal honetatik eskatu eta idatzi Espainiako Gobernuko presidenteari, Gizarte neurri beza-
la, Nazioko gobernuari, (dagokion erakundearen bitartez), jakinarazi dezala Espainian tali-
domidaz zein den eta zein ez den kaltetua, kaltetuei ordain diezaiela hil arteko pentsioak,
munduko gainontzeko lurraldeetakoak kobratzen ari diren bezala, Espainian ez bezala.
Jarraian adierazten den helbidera idatziz:

Gobernuaren Presidentea
Monkloa Jauregia
Monkloako Konplexua, Puerta de Hierro etorbidea z/g
28071 MADRIL

4. Puntua) Udal honetan onartutako akta, presakazko mozio honen inguruan, eta hartuta-
ko akordioa, AVITE elkartera Comadrona Carmita kalea, 1.2° H 30820 Alcantarilla (Mur-
tzia) eta Espainiako Griinenthal laborategi alemaniarrera eta baita Espainiako Gobernura
bidali.”

Alkateak (EAJ) esaten du mozioaren testuari hainbat fiabardura egin baldin ba-
zaiozke ere, ez direla horretan sartuko eta mozioa, bere horretan, onartu egingo dutela.

Andonegi zinegotziak (EH Bildu) esaten du beraiek ere mozioaren testuari egingo
lizkioketen fiabardura batzuk ikusi dizkiotela baina ez direla hortan sartuko eta mozioa
onartu egingo dutela.

Hau honela, Osoko Bilkurak, bertaratutako guztien aldeko botoekin, mozioa onartu
egin du.

VI.- ERREFUXIATUEN INGURUKO MOZIOA.-
Alkateak esaten du gai honen inguruan bi testu daudela, bat alkatetzatik bultza-
tzen dena eta bestea Circulo Podemos Goierrik aurkeztutakoa.

Alkatetzatik aurkezten denak honela dio:
“Europako herrialdeetarako migrazio fluxua errealitate geldiezina da azken urteotan, ez-

berdintasun sozialen, krisi humanitario eta ekonomikoen eta Afrikako, Europako Ekialdeko
eta Ekialde Hurbileko gerra gero eta ugariagoen ondorioz.

Drama humanoa da, haien herrietatik ihesi datozen milaka eta milaka pertsonen heriotza
eragiten duena. Hala ere, mundua lekuko isila da eta mendebaldeko agintarien ezintasuna
eta geldotasuna gero eta nabariagoak dira.

Azken urteotan barne gerrek eta okupazio militarrek exodoak eragin dituzte Sirian, Iraken
edo Afganistanen. Azkenaldian, horri beste errealitate bat gaineratu zaio, fanatikoa eta
muturrekoa, Ekialde Hurbila ez ezik, Europako herrialdeak ere atentatu eta beldurra heda-
tzeko ekintzez kolpatu dituena.

Errealitate berri honen irtenbidea konplexua dela jakinda, onartezina da Europar Batasu-
naren eta haren gobernuetako agintari politikoen isiltasun mingarria. Gatazkek eta giza
eskubideen urraketak eragindako migrazio fluxu honi ezin zaio erantzun alanbre hesiez
eta jazarpen militarrez, ezta bizirik jarraitzeko ihesi datozenei merkataritza kuotak ezarrita
ere.

Honengatik guztiarengatik Lazkaoko Udalak honako ADIERAZPEN INSTITUZIONAL hau
aurkezten du:

1.- Lazkaoko Udalbatzak, Sirian eta inguruko herrialdeetan gertatzen den moduan, gataz-
ka politiko eta militarretatik ihes egiten duten pertsona errefuxiatuak hartzeko prestu-
tasuna adierazten du, iristen diren errefuxiatuen eskura udal zerbitzu guztiak jarriko
dituelarik.

Krisi humanitario honi modu aktiboan eta elkartasunez eta justizia humanitarioaz eran-
tzuteko eskatu behar zaie Europar Batasuneko estatu kideetako agintari eta gobernu-
ei. Gerra hauetatik ihes egiten duten eta tragedia honen biktima diren pertsonak har-
tzeko beharrezko bitartekoak bidera ditzaten ere eskatu behar zaie.

Erakunde bakoitzak ezin du bere kabuz jokatu, baizik eta erakunde ezberdinak elkarla-
nean aritu behar dira sortuko diren beharrei erantzun egokia emateko.

Lazkaoko Udala prest agertzen da gainerako euskal erakundeekin eta hirugarren sek-
torearekin sarean lan egiteko, Europak bizi duen errefuxiatuen krisiari aurre egiteko,
plangintza osoa egingo duela, erantzun eraginkor bat eman ahal izateko.”

Circulo Podemos Goierritik aurkeztutakoak honela dio:

“Goierriko Podemos Ahal Dugu Zirkuluak hurrengo ohiko osoko bilkurara aurkezten
du proposamen hau, eztabaidatua eta onartua izan dadin.

PROPOSAMENA

Lazkaoko Udalaren Osoko Bilkurak Gobernu Batzordeari ondorengoa egin dezan
eskatzen dio:

1.- Lazkaoko udalerria “babes herri” gisa aitortu eta babes bila dabiltzan pertsonen harre-
ra berma dezala. Horretarako jarraian zerrendatzen diren ekimenak abiaraziz:



o Errefuxiatutako pertsonekin lan egiten duten Euskadiko CEAR edo Gurutze Gorria
bezalako erakundeekin lan taldea sortzea.

o Pertsona hauei harrera etxebizitzak ematea, lehenengo aukera bezala udal eraikin
erabilgarriak eta bestela hutsik dauden Kutxabanken jabetzako etxebizitzak.

o Espainiako gobernuari, gai honen inguruan jasotzen dituen europar baliabideak zu-
zenean hirietara iritsi daitezela eskatzea.

e Gipuzkoako Foru Aldundia eta gainontzeko erakunde eskudunekin lan egitea, ga-
tazkan dabiltzan herrialdeetan bertan lan egiten duten erakundeentzako ekonomi
zuzkidura aktibatzeko.

2.- Europar Batasunari eta bere partaide diren estatuei, larrialdi izaerarekin ondorengo
neurriak abiarazi ditzatela exijitzea:

o Pertsona eta giza eskubideei lehentasuna emango dien europar migrazio eta asilo
politika berri bat gara dezala.

¢ Mediterraneoan heriotza gehiago izatea saihesteko, eta laguntza eginbeharrarekin
betetzeko, behar adina baliabide eta irismen izango dituen erreskate eta salba-
mendu operazio eraginkor bat abian jartzea.

e Pertsona errefuxiatuei asilo eskubidera heltzea bermatuko dien legezko bide ziu-
rrak bideratzea, herrialde seguru baten babesa lortzeko bidai hilkorrak abiatu be-
har izatea ekidinez.

ZURIKETA

Europak azken 50 urteko krisi humanitario handiena ari da jasaten. Mediterraneo-
tik zehar, milaka lagun kontinente zaharrera etorri nahi dute, babes bila, bere herrian
dauden gatazka aktiboak direla eta.

Bide hau jarraitzen duten lagunen %43a Siriatik dator, jadanik 4 urte daramatzan
eta 190.000 heriotza utzi dituen gatazkatik ihesi. Honek 11,6 milioi lagun batetik bestera
joatea ekarri du eta hauetatik 4 milioik herrialdetik kanpora alde egin dute.

Beste alde batetik, Europara iritsi nahiean dabilen errefuxiatuen %12a Afganistan-
dik dator, 2001 urtetik hasita jasandako gerra ekintzak erabat ezegonkorra den egoera
duen herrialdea bihurtu eta 2014ko lehen sei hilabetean bakarrik ia 5.000 biktima izan di-
tuen gatazkan murgildu dutelarik.

Pertsona errefuxiatuen asilo eskubidea bermatuko duen legezko eta ziurra izango
den biderik ez egoteaz gain, herrialde seguru batean babesa lortzeko hilgarriak izan dai-
tezkeen bidaiak egitera daramatzate. Bisatu humanitarioak emateko politikarik ez dago
eta gatazka duten herrialdeetatik datozenentzat igarotze bisatua exijitzearena indarrean
dago, eta birlekutze programak dagoen errefuxiatuen zenbatekoarekin ez dator bat.

Udalerriek irtenbidearen zati aktiboa izan behar dute, tragedia honen aurrean bere
ardura erabiliz. Hau horrela, Bartzelona eta Madrid bezalako hirietan ematen ari diren eki-
menen ildotik, Bilbok “babes-hiri” sarera gehitu beharko luke eta ahalik eta bitarteko gehi-
en jarri asilo bila dabiltzan pertsonak hartzeko eta gaur egun Europak jasaten duen krisi
humanitario larriaren ondorioak arintzen laguntzeko.”

Alkateak (EAJ) esaten du alkatetzak bultzatuta aurkeztu den testuaren alde bozka-
tuko dutela baina Circulo Podemos Goierrik aurkeztutako testuaren aurka, azken honetan,

zenbait gaietan udal bezala eta administrazio bezala zer egin behar den esatearena ez
zaielako ondo iruditzen.

Andonegi zinegotziak (EH Bildu) esaten du fabardura horiek egon daitezkeela
onartuta ere, bi testuak onargarriak iruditzen zaiela eta bi mozioei baiezkoa emango die-
tela.

Hau honela, bozketara jartzen da lehenengo testua, alkatetzak bultzatutakoa, eta
Osoko Bilkurak, bertaratutako bere partaide guztien aldeko botoekin, onartu egiten du.

Circulo Podemos Goierrik aurkeztutako mozioa bozketan jartzen da eta osoko Bil-
kuraren bozketaren emaitza, aldeko 6 boto (EH Bildu) eta aurkako 6 botokoa (EAJ) da.
hau honela alkateak bere kalitatezko botoa erabiltzen duela, aurkakoa, eta ondorioz mo-
zioa atzera botatzen da.

VII.- ASKAPENAREN INGURUKO MOZIOA.-
Alkateak esaten du gai honen inguruan EAJ eta EH Bilduk testu bakar bat edostu
dutela eta hori izango dela eztabaidatu eta bozketan jarriko dena.

Testuak honela dio:

“Epaiketa honek, 18/98 sumarioaren eta Euskaldunon egunkariaren sumarioaren garaia
gogorazten du. Inoiz hasi eta izapidetu behar ez zuten epaiketak, inolako oinarri juridiko
eta penalik ez zutelako eta bere sorkuntzan eta garapenean, joera eta inspirazio politiko
0so argia izan zutelako. Inolako benetako oinarri edo frogarik gabe talde terrorista bateta-
ko, kide izatea edo laguntzea bezalako kontzeptuen hedapena edo gainezkatzea bezalako
r|zp|de estrajuridikoetan kokatu ziren epaiketak. Auzipetuak ETAko militante izateaz edo
agundu izanaz akusatuak izaten ziren epaiketak, arrazoi bakarra erabiliz, burutzen zuten
eqlazko eta legezko kultur, kazetaritza eta politika ekintzak ETAren aginduz eta sorburu-
pean burutzea. Guzti hori, PPren gobernua, PSOEk lagunduta, Alderdien Legea artikula-
&z ra eraman zuen filosofiak agintzen zuen testuinguru politiko batean eta ondorioz Alder-
%d en ilegalizazio prozesuak etorri ziren. Orain Askapenaren (Askapena, Herriak aske eta SL
G }Elkar truke) ilegalizazioan bere jarraipena ikusi nahi dute.

" Urteak pasa dira eta historia errepikatzen da. Eta gainera, epaiketa une erabat ezberdine-
an burutuko da, non, zailtasunak zailtasun, bake eta normalizazio prozesua Euskadiko giza
eta politika erakunde guztiek barneratuta daukaten.

Arrazoi hauek medio epaiketa honen hasiera, atzera pausoa da, Euskal gizartea normali-
zazio politikoaren bidetik dabilenean, nahasteko besterik ez den elementua.

Epaiketak, oinarrizko eta gutxieneko oinarri juridikorik ez duela uste dugu, inoiz ez zuela
hasi behar edota, kasuan, kausa artxibatu eta prozedura artxibatu behar zirela, horrela,
bake prozesuaren eta Euskadiko politikaren normalizazioan lagunduko lukeela.

Guzti horregatik, Lazkaoko Udalbatzak ondorengo mozioa aurkezten du:

MOZIOA:




Lazkaoko udalak inoiz hasi behar ez zukeen epaiketa honi bere erabateko gaitzespena
adierazten dio eta auziperatu guztien absoluzio eskatzen du.”

Mozioa bozketan jarri eta Osoko Bilkurak, bertaratutako guztien aldeko botoekin, berau
onartu egiten du.

VIIIL.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jotzen du,

iluntzeko zazpiak eta hemeretzi direnean nik, Idazkariak, guztiaren akta jaso eta ziurta-
tzen dudalarik.




